
Ber om tilbakemelding vedrørande brev av 26.06.2016 - gbnr 
139/7 Tveiten nedre 

 
Det vises til dykkar brev av 26.06.216 med overskrift «klage på administrativt vedtak om avvising av 
søknad/søknad om lenging av dispensasjon». 
 
Det er uklart for kommunen kva som vert påklaga. Vi kan heller ikkje sjå at klagen er grunngitt. Vi ber at du 
presiserer klagen og «nevner de grunner klagen støtter seg til», jf. fvl. § 32 (2) før klagen ev. vert handsama.  
 
Du har vidare søkt om lenging av tidsfristen for dispensasjon, slik at søknaden kan handsamast. 
 
Fristforlenging 
Det følgjer av plan- og bygningslova (pbl.) § 21-9 at: 
 

«Er tiltaket ikke satt i gang senest 3 år etter at tillatelse er gitt, faller tillatelsen bort. Det samme 
gjelder hvis tiltaket innstilles i mer enn 2 år. Disse bestemmelser gjelder tilsvarende for 
dispensasjon. Fristene kan ikke forlenges» 

 
Kommunen har ikkje heimel til å utsette tidsfristen i pbl. § 21-9. Kommunen kan soleis ikkje innvilge søknad 
om fristforlenging. 
 
Tidspunkt for fastetting av frist - friststart 
Fristen skal etter pbl § 21-9 reknast ut frå det tidspunktet vedtaket «er gitt», jf. også Ot. prp. nr. 39 (1993-
1994) side 205 der utgangpsunktet for treårsfristen er drøfta. Plan- og miljøutvalet gav dispensasjon den 
22.05.2013 for utbetring og utviding av eksisterande kai.  
 
Sivilombudsmannen har i SAK 2007/293 kome fram til at treårsfristen i pbl85 § 96 første ledd (nå pbl § 21-9 
første ledd) begynner å løpe først på det tidspunkt der det ligg føre eit endeleg vedtak i saka. Dette har 
betydning der vedtak vert påklaga og oversendt klageinstansen for endeleg vedtak.  

Kommunens vedtak av 22.05.2013 vart ikkje påklaga av søkjar eller annan med klagerett og var soleis 
endeleg då den var gitt. Fylkesmannens klagerett har altså berre betydning for fastsetting av 3 årsfristen 
dersom Fylkesmannen faktisk har klaga på vedtaket. 
 
Vi ber om tilbakemelding på dette skrivet innan den 15.08.2016. Dersom vi ikkje får tilbakemelding frå deg 
innan denne datoen vert dykkar skriv av 26.06.2016 arkivert utan vidare handsaming. 
 
Med helsing, 
 
Siril Sylta  Benjamin Hicks 
avdelingsleiar rådgjevar 

